
Ingerlatseqatigiiffiit Kalaallit Nunaannilu ogartussaasut whistlebloweregarnissamut
aaggissuussinissamut (kinaassutsimik ersersitsisuunngitsumik ilisimasamik ingerlati-
tseqgiisinnaanermut periarfissiisumik) malittarisassiuunneqarnissaannut Naalakker-
suisut peqgqunegarnissaannut Inatsisartunut siunnersuut.

(Inatsisartunut ilaasortaq Naaja H. Nathanielsen, Inuit Atagatigiit)

Akissuteqaat
(Aningaasagarnermut, Aatsitassanut Nunanullu Allanut Naalakkersuisoq)

2. Aappassaaneerneqgarnera

Naalakkersuisut Inatsisinut Ataatsimiititaliap Kalaallit Nunaanni whistlebloweregarnissamut aaqqis-
suussinissaq pillugu isumaliutissiissummik sukumiisumik suliagarneranik qujaffiginiarpaat.

Ataatsimiititaliap isumaliutissiissutaa Naalakkersuisut naalakkersuisoogatigiinnissamut isumagatigiis-
summi 4. december 2014-imeersumi "whistlebloweregarnissamut aaqgissuussinissamut aamma pis-
saanermik atornerluinerit pisortallu aningaasaataannik atornerluinerit, politikkerinut atorfilittanut pi-
sortani sulisunut kiisalu suliffegarfinni pisortat pigisaanni sulisunut atuuttut pinngitsoortinniarlugit
peqgquserlulluni iluanaarniarneq pillugu inatsisiliornissamut™ kissaataannut naapertuuppog.

Naalakkersuisut pissaanermik atornerluinerit pisortallu aningaasaataannik nalinginnarinninneq uniog-
qutitsilluniluunniit atuinerit akiorniarlugit suliniutit isiginiarusuppaat. Naalakkersuisut taamaattumik
isumaliutissiissut taperserpaat Kalaallillu Nunaanni whistlebloweregarnissamut Namminersorlutik
Ogartussani aaqqgissuussinerup 2015-ip naanerani atuutilertussatut naatsorsuutiginegartup kingornati-
gut ukiut marluk atuutereernerata kingornatigut misilittakkanik Inatsisartunut tamanullu sagqummius-
sisogarnissaani nalilersuinissaq gilanaaraat.

Taamatuttaaq ilisimasat katersorneqgartut siunissami politikkikkut aalajangigassanik nukittorsaataasa-
rumaarnissaat, Naalakkersuisunit immikkut ittumik eqqumaffiginegarput. Tamatumunnga ilanngullu-
gu pisortat suliffeqarfiutaanni namminersorlutillu suliffeqarfiutillit suliffiutaanni whistleblowerimik
aaqgissuussinerup piviusunngortinnissaanik kissaategarnerup timitalersornissaa.

Naalakkersuisut paasinninnerat naapertorlugu isumaliutissiissummi allannguutissatut siunnersuut Naa-
lakkersuisut suliassagarfimmut pinegartumut politikkiannut iliuusaannullu naapertuummat, siunner-
suutip Inatsisartunit akuersissutiginegarnissaa Naalakkersuisut inassutigaat.

